
ЖОРИЙ ЙИЛНИНГ ªТГАН 
9 ОЙИ ДАВОМИДА 4 МИНГДАН 

ОРТИ¯ ²У¯У¯БУЗАРЛИК 
²ОЛАТИ АНИ¯ЛАНДИ

ПАХТА ТЕРИМИНИ 
МАШИНАЛАШГАН ОТРЯД 
УСУЛИДА ТАШКИЛ ЭТИШНИНГ

АФЗАЛЛИКЛАРИ  
НИМАДА?

ШУ КУНЛАРДА РЕСПУБЛИКАМИЗДАГИ 
ПАХТА-ТЎҚИМАЧИЛИК КЛАСТЕРЛАРИ 
ВА ФЕРМЕР ХЎЖАЛИКЛАРИДА 
ЕТИШТИРИЛГАН ПАХТА ҲОСИЛИНИ 
ЙИҒИБ-ТЕРИБ ОЛИШ ИШЛАРИ АВЖИДА.

Президентимиз ташаббуси билан юртимизда кекса авлод вакилларини 
ҳар томонлама қўллаб-қувватлаш, уларнинг ҳаёт сифати ва узоқ умр 
кўриши даражасини ошириш учун қулай шарт-шароитлар яратиш, оилалар 
ва маҳаллаларда тинчлик осойишталикни таъминлаш ҳамда ёш авлодни 
халқимизнинг кўп асрлик анъналарини ҳурмат қилиш руҳида тарбиялашда 
кексаларнинг ролини оширишга қаратилган кенг қамровли ислоҳотлар амалга 
оширилмоқда. Ўзбекистон Республикаси Вазирлар Маҳкамасининг 2019 йил 27 
сентябрдаги қарори билан ҳар йили октябрь ойининг биринчи ҳафтаси “Кексалар 
ҳафталиги” этиб белгиланганлиги ҳам шулар жумласидандир. 3

“Ўзагроинспекция”нинг Самарқанд 
вилояти бошқармаси ва туманлар 

бўлимлари томонидан жорий йилнинг 
9 ойи давомида агросаноат тизимида 

9 минг 140 та назорат тадбири 
ўтказилиб, 4 минг 236 та ҳуқуқбузарлик 

ҳолати аниқланди.
Бу даврда 4878 та огоҳлантириш, 2073 та 

ёзма кўрсатма, 186 та тақдимнома киритилди. 
Ваколат доирасида 1928 та маъмурий қарор 
кўриб чиқилиб, тегишли тартибда таъсир чо-
ралари қўлланилди. Бундан ташқари, қонуний 
қарор қабул қилиш учун суд органларига 26 та, 
прокуратура органларига 16 та ҳамда бошқа 
органларга 1 та материаллар юборилди. Пахта 
соҳасида 20 та ҳамда сув соҳасида 1 та тадбир-
корлик субъектларининг ҳуқуқлари тикланиб, 
амалий ёрдам кўрсатилди. Қишлоқ хўжалиги 
уруғлари етиштирилиши ва таъминотини назо-
рат қилиш соҳасида 1 минг 237 та мониторинг 
тадбири ўтказилган.  Соҳадаги қонунбузилиш 
ҳолатларининг олдини олиш юзасидан қишлоқ 
хўжалиги корхоналарига 826 та огоҳлантириш, 
417 та ёзма кўрсатма ҳамда 30 та тақдимнома 
киритилди. Ваколат доирасида 191 та маъмурий 
қарорлар кўриб чиқилиб, тегишли тартибда 
таъсир чоралари қўлланилди. Ҳуқуқбузарлик 
ҳолатлари юзасидан  қонуний қарор қабул қи-
лиш учун суд органларига 4 та, прокуратура 
органларига 1 та материал юборилди.

(Давоми 2-саҳифада)

Маълумки, озиқ-овқат 
маҳсулотлари экологик 
тоза ва унумдор ерларда 
етиштирилсагина инсон 
соғлиғи учун ижобий таъсир 
кўрсатади. Мамлакат қишлоқ 
хўжалиги маҳсулотлари ав-
валамбор, маҳаллий халқни 
тўлиқ таъминлаши, ортиғи 
эса экспортга йўналтирили-
ши лозим. Давлат эса ис-
лоҳотчи сифатида бу жара-
ёнга аралашмаслиги, балки 
тадбиркорликни қўллаб-қув-
ватлаб, қишлоқ хўжалиги 
соҳасида фаолият кўрсата-
ётган субъектларнинг маҳ-
сулотларини етиштиришда 

субцидиялар ажратиши, қай-
та ишлаш, сотиб олиш, экс-
портга йўналтиришга ёрдам 
бериши лозим. Бироқ айрим 
ҳолатларда ер сиёсатига 
доир амалдаги қонунлар 
ва ҳуқуқий нормалар айрим 
шахслар томонидан нотўғри 
талқин қилинаётганлиги, 
тўғри қўлланилмаётганлиги 
сабаб маҳсулот етиштирув-
чилар, кластерлар, фермер 
хўжаликлари, деҳқон хўжа-
ликлари, кооперативлар 
ва маҳаллий ҳокимиятлар 
ўртасида ер билан боғлиқ 
низолар келиб чиқмоқда.

(Давоми 2-саҳифада)

СИРДАРЁ ВИЛОЯТИ

ЕРДАН ФОЙДАЛАНИШДА 
ЯНГИ ТАРТИБ ВА 
МЕЪЁРЛАР БОР

Бугун юртимизда қишлоқ хўжалиги 
соҳада ҳам ўзига хос ҳуқуқий тизим 
яратилган. Соҳага оид мавжуд 
қонунлар юзага келадиган ҳуқуқий 
муносабатларни тартибга солишда 
бош ҳуқуқий асос бўлмоқда. Турли 
камчилик ва бюрократик тўсиқларни 
бартараф этиш мақсадида Ўзбекистон 
Республикасининг “Ер кодекси”га 
ўзгартиш ва қўшимчалар киритилди.

2021 йилда 6 минг 500 тоннага яқин 
анор 12 та хорижий давлатларга экспорт 
қилинди. Жорий йилда эса Фарғонада 
12 минг тоннадан зиёд анор йиғиштириб 
олиниши кўзда тутилган бўлиб, айни 
кунда экспорт жараёнлари авжида. Анор 
пишиб етилганидан сўнг ўтган қисқа давр 
мобайнида қиймати 1,4 миллион дол-
ларлик 1,5 минг тонна анор экспортга 
расмийлаштирилди.

Анор асосан Россия, Корея, Монго-
лия, Қирғизистон ва Украинага экспорт 
қилинмоқда. Корея Республикасига 
анорлар авиарейс билан, қолган дав-
латларга эса юк автотранспорт восита-
ларида экспортга чиқарилмоқда. 

Вилоятда анор экспорти билан ҳо-
зирда 70 га яқин тадбиркорлар шуғул-
ланмоқда. Анор етиштириш нафақат 
Қува туманида, балки Қувасой шаҳри, 

Боғдод, Тошлоқ, Қўштепа, Риштон ва Ўз-
бекистон тумани каби бошқа ҳудудлар-
да ҳам ривожланиб, йиғиб олинаётган 
ҳосиллар хорижда ўзига хос Фарғона 
брендига айланмоқда. Энг муҳими, ушбу 
йўналишда доимий ва мавсумий янги 
иш ўринлари кўпайиб, аҳоли даромад 
манбалари яратилмоқда.

М.СУЛАЙМОНОВ, 
ЎзА мухбири.

АЙЛАНМОЈДА
АНОР ФАР¡ОНАНИНГ БРЕНДИГА

Фарғона вилоятида 
анор боғлари майдони 

2018 йилда 861 гектарни 
ташкил этган бўлса, бу 

кўрсаткич 2021 йилда 30 
фоизга кўпайиб 1 минг 120 

гектарга етди. 2022 йилда 
эса вилоятда анор боғлари 

190 тадан, уларнинг 
умумий майдони 2 минг 

500 гектардан ортди. 
Эътиборлиси, 155 та боғ ва 
2 минг 100 гектардан зиёд 

анорзор майдони Қува 
туманида жойлашган.

Аҳолининг арзон ва сифатли қиш-
лоқ хўжалиги маҳсулотлари, хусусан, 
полиз экинлари ва сабзавотларга бўл-
ган талабини қондириш мақсадида 
жойларда етиштирилаётган такрорий 
экинларнинг аҳамияти беқиёсдир.

Қашқадарё вилояти Китоб тума-
нида ҳам бу борада бир қатор ишлар 
амалга оширилмоқда. Хусусан, жо-
рий йилда туман бўйича жами 1 минг 
587 гектар майдонда қишлоқ хўжа-
лиги маҳсулотлари етиштирилмоқда. 
Шундан 835 гектар майдонда мош, 
51 гектар майдонда сабзи, 29 гектар 
майдонда карам, 43 гектар майдонда 
кунгабоқар, 39 гектар майдонда тариқ, 
30 гектар майдонда брокколи ҳамда 
бошқа такрорий экинлар экиб парва-
ришланмоқда. 

Кўчат ва уруғлар ҳамда улар учун 
зарур минерал ўғитлар Боғдорчилик 
ва иссиқхона хўжалигини ривожлан-
тириш агентлиги кўмагида вилоятдаги 
“Anzur natural food” хусусий корхонаси 
томонидан натура шаклида етказиб 
берилган. Етиштириш жараёнлари 
туман қишлоқ хўжалиги бўлими ҳамда 
ҳамкор ташкилотлар томонидан дои-
мий назорат қилиб борилмоқда. 

Масалан, туманнинг Навбаҳор ҳу-
дудида фаолият юритаётган “Асилбек 
Абдуназар ўғли” фермер хўжалиги 
раҳбари Абдуназар Омонов ҳам ғал-
ладан бўшаган майдонга брокколи 
карами экиб, парваришламоқда.

– Жорий йилда ғалладан бўшаган 
майдонлардан унумли фойдаланиш 
мақсадида 2 гектар ерга брокколи ка-
рами, 2 гектарга мош ва шунча ерга та-
риқ экдик, – дейди фермер. – Брокколи 
карами таъминотчи корхоналар билан 
ҳамкорликда етиштирилмоқда. 10-15 
кунда тайёр бўлиб қолади. Ҳосилни 
теришни бошлаймиз. Энг муҳими, ха-
ридор ҳам аниқ. 

Ўлмас БАРОТОВ, 
ЎзА мухбири.

ТАКРОРИЙ ЭКИН ЕРГА ҐАМ, 
ДЕҐЈОНГА ҐАМ ФОЙДА
Юртимизнинг бетакрор қулай 

табиий-иқлим шароити 
еримиздан йил давомида бир 
неча маротаба юқори ҳосил 

етиштириш имконини беради.

ҚАШҚАДАРЁ ВИЛОЯТИ

Мирзо Улуғбек номи-
даги Ўзбекистон Миллий 
университети, Алфрага-
нус, Туркиянинг Нажмиддин 
Эрбакан номидаги давлат 
университетлари, Аҳмад 
Яссавий номидаги Қозоқ – 
Турк халқаро университети, 
Ўзбекистон Республикаси 
Банк-молия академияси, 
Туркия ҳамкорлик ва муво-
фиқлаштириш агентлиги 
(TIKA) билан ҳамкорликда 
ташкил этилган анжуманда 
Туркия, Македония ва Қо-
зоғистоннинг нуфузли олий 
таълим муассасалари ва-
киллари иштирок этди. 

Қайд этилганидек, маз-
кур конференцияда бе-
риладиган маълумотлар, 
тингланадиган маърузалар 
юртимиз таълим тизими им-
кониятларини яна бир бор 
дунёга намоён этиш ҳамда 
ўзаро ҳамкорликни янада 
мустаҳкамлашга хизмат 
қилади. 

Айнан олий таълим 
тизими ёшларда меҳнат 
бозори учун зарур бўлган 
кўникма ва компетенция-
ларни шакллантиришда, 
фаол фуқаро бўлиб шакл-

ланишида ва ижтимоийла-
шувида муҳим ўрин тутади. 

Қамров билан бир қатор-
да таълим сифатини ҳам 
таъминлаш бугунги кунда 
долзарб бўлиб турибди. 
Жаҳон банкининг Инсон 
капитали индекси тадқиқот 
натижаларига кўра, амалда-
ги таълим тизими ёшларга 
ўз салоҳиятининг ўртача 62 
фоизини рўёбга чиқариш 
имконини бермоқда. 

Тадбирда олий таъ-
лимнинг асосий вазифаси 
ёшларни нафақат меҳнат 
бозорига тайёрлаш, балки 
ҳаётда ҳар жабҳада му-
ваффақиятга эга бўлиши 
ва фаол фуқаро сифатида 
шаклланиши учун зарур кў-
никмаларни шакллантириш 
экани таъкидланди. 

Конференциянинг мақ-
сади халқаро стандартлар 
даражасида жаҳон меҳнат 
бозорига зарур бўлган 
кадрларни тайёрлаш ва 
уларнинг халқаро илмий 
маконда рақобатбардош-
лигини кучайтиришга қа-
ратилган.

Гулноза БОБОЕВА, 
ЎзА мухбири.

БИР МАКОН, БИР ЙЎЛ: 
ИМКОНИЯТЛАР ВА 

МУАММОЛАР
Пойтахтимизда “Бир макон, бир йўл: 

имкониятлар ва муаммолар” мавзуида халқаро 
илмий-амалий конференция бўлиб ўтди.

“КЕКСАЛАР ²АФТАЛИГИ”



Унинг Мирзачўл ерларини ўзлаштириб, боғ-роғ қилишдаги хизматларини ўша 
заминнинг кекса авлоди ҳали ҳам беҳад миннатдорчилик билан эслашади

 Яхшилардан қолур мудом яхши ном

Абдулҳай ака жуда бағрикенг, 
одамларга яхшилик қилиб чарча-
майдиган инсон эди. Наманганда 
ишлаган даврларида бир воқеа 
юз берган. Бир куни ишга келса, 
обком биноси олдида анчагина 
одам тўпланиб турибди. Нима га-
плигини суриштирса, ОБХСС де-
ган ташкилот вакиллари бир қан-
ча савдо дўконларида текшириш 
ўтказиб, камчиликларини топиб-
ди. Улар “растрата”га йўл қўйгани 
учун жавобгарликка тортилади-
ган бўлибди. Шунга кўпларнинг 
оталари, оналари, қайнаталари 
келган экан. Албатта ОБХСС ара-
лашган ишнинг замирида доимо 
таъмагарлик, порахўрлик, бошқа 
ёмон иллатлар бўларди. Шунинг 
учун зудлик билан ижроқўм раис-
лари, ҳуқуқни муҳофаза қилиш 
органлари раҳбарлари ва савдо 
ташкилотлари раҳбарлари ишти-
рокида йиғилиш ўтказади. “Бу 
ерда оладиганлар ҳам ўтирибди, 
берадиганлар ҳам. Агар кимдир 
беришга тайёрлаб қўйгани бўл-
са ҳеч кимга бермасин, олишга 
тайёрлар бўлса олишдан ўзини 
тийсин. Ҳаммангиз тегишли чора 
кўринг ва ишларингизни тартибга 
келтиринг. Мен уч ойдан кейин 
Фарғона ва Андижондан тегиш-
ли одамларни чақириб, савдо 
текшириш ўтказилади ва савдо 

ишлари яхшиланади. Ҳеч бир 
инсон қамалмайди ва Наман-
ган Республикада бир неча йил 
“Ўзбекбирлашув” байроғини ўз 
қўлида ушлаб туради. 

Абдулҳай акани республика-
мизда кўпроқ моҳир деҳқон, чорак 
аср Ўзбекистонга раҳбар бўлган 
Шароф Рашидов таъбири билан 
айтганда пахтачилик устаси – 
“пахтачилик халқ академиги” деб 
билишар эди.

Абдулҳай Тоиров ҳақида ўша 
пайтда Матбуот бўйича респуб-
лика қўмитаси раиси, Ўзбекис-
тон журналистлари уюшмаси 
раҳбари бўлган, тарих фанлари 
номзоди, доцент Собир Қурбонов 
ва камина “Ўзимизнинг Абдулҳай 
ака” номли эсдаликлар тўплами-
ни тайёрладик. Китоб қўлёзмаси 
билан танишиб чиққан Ўзбекис-
тон Ёзувчилар уюшмаси раиси 
Абдулла Орипов кириш сўзи ёзиб 
берадиган бўлди. Абдулла ака 
кириш сўзи ёзиш жараёнида биз 
билан суҳбатлашар экан, ёшлик 
пайтларида Мирзачўлда бўлган 
вақтлар, чўлқуварлар билан ке-
часилари гулхан атрофида қизғин 
гурунглар бўлганини, Абдулҳай 
аканинг дўстлари ва шогирдлари 
Турсун Умаров, Худоёр Латипов, 
Кенибек Укубоев, Қарши чўллари-
да эса Эркин Турсунов, Фармон 

Омонов, Соиб Усмоновлар билан 
учрашгани, улар Қашқадарёда 
ҳам яхши хотира қолдирган ўз 
устозлари – пахтачилик билимдо-
ни бўлган Абдулҳай Тоиров ҳақи-
да завқ билан гапирганларини 
эслади. Шундан сўнг, юқоридаги 
Абдулла Ориповнинг кириш сўзи 
билан “Ўзимизнинг Абдулҳай ака” 
китоби чоп этилди.

Ўзбекистонда хизмат кўрсатган 
қишлоқ хўжалик ходими, иқтисод 
фанлари номзоди Дамир Ёдгоров 
Абдулҳай акани шундай хотирлай-
ди: “Ўртаосиёирсовхозқурилиш” 
Бош бошқармаси фаолиятини акс 
эттирадиган рақамлар ниҳоятда 
таъсирчан эди. Мана бир-икки ми-
сол:1985 йилга келиб Бош бош-
қарма ва унинг бўлинмаларининг 

200 минг кишилик жамоалари 700 
минг гектар янги суғориладиган 
ер майдонини қишлоқ хўжалик 
айланмасига киритдилар, 6 млн. 
квадрат метр уй-жой қурилди, 
162та янги давлат хўжаликлари 
ва хўжалик ҳисобидаги участкалар 
ташкил этилди. Ўзлаштирилган 
массивларда ўн минглаб километр 
узунликда электр узатиш линия-
лари, муҳандислик иншоотла-
ри, автомобиль йўллари, юзлаб 
маданий- маиший объектлар қу-
рилиб, ишга туширилди. Атоқли 
давлат ва жамоат арбоби, Ўзбе-
кистонга чорак аср раҳбарлик қил-
ган Шароф Рашидовнинг ташаб-
буси билан янги ўзлаштирилган 
ерларда аҳолиси ўша вақтда бир 
миллиондан ортиқ бўлган икки-
та – Сирдарё ва Жиззах вилоят-
лари, 17 та маъмурий туманлар 
тузилди, 300 мингтага яқин янги 
иш ўринлари яратилди. Ташкил 
этилган агросаноат мажмуалари 
ҳар йил 800 минг тоннадан ортиқ 
пахта хомашёси, 600 минг тонна 
дон, шу жумладан, шоли, 160 минг 
тонна сабзавот, полиз ва бошқа 
қишлоқ хўжалик маҳсулотларини 
етказиб берар эди.

Баландпарвоз гаплардан йироқ 
бўлган ҳолда шуни айтиш лозим-
ки, чўлларни ўзлаштириш янги 
ҳудудларда шаҳар ва қўрғонча-
лар, саноат, қурилиш, йўллар, қи-
шлоқ хўжалиги ва иқтисодиётнинг 
 бошқа тармоқлари, ижтимоий соҳа 
ва маданиятнинг жадал ривожла-
нишига олиб келди. Юз минглаб 
кишилар учун меҳнат ва чиниқиш, 
маънавий юксалиш, биродарлик, 
жамоавийлик ва ватанпарварлик 
мактаби бўлди.

Жиззах вилоятининг раҳба-

ри бўлган Тўхтамиш Боймиров 
 Абдулҳай акани шундай хотир-
лаган эди: Мирзачўл тарихида 
қаҳрамонлар кўп, ҳар бирларининг 
ўз муносиб ўринлари бор. Лекин 
мирзачўлликларнинг ҳамма то-
мондан бирдай тан олинган улуғ 
устозлари бор эди. Улардан бири 
Абдулҳай ака Тоиров Мирзачўл-
нинг академик-агрономи бўлиб 
тарихга кирди. Бу фахрли номни 
унга халқ берди, унинг улуғ хиз-
матларини тан олган сафдошлари, 
замондошлари берди. Назаримда 
бу шарафли ном бу ажойиб инсон-
нинг ярим асрлик чўлқуварлиги 
давомида олган барча мукофот 
ва унвонларидан баланд ва мўъ-
табарроқдир.

Ўзбекистон мустақил бўлгани-
дан кейин Абдулҳай Тоировнинг 
Ватан равнақи йўлидаги фидоко-
рона хизматлари учун Сирдарё 
вилояти Оқ олтин туманида унинг 
бюсти ўрнатилди. Ватанимиз 
мус тақиллигини кўриш Абдулҳай 
акага насиб этмади. Лекин у ки-
шининг юзлаб шогирдлари халқ 
хўжалигининг турли соҳаларида 
фидойиларча меҳнат қилиб, Янги 
Ўзбекистонни яратиш йўлида тин-
май самарали фаолият кўрсатиб 
келмоқда. Бу йил Абдулҳай Тои-
ровнинг таваллуд топганига 110 
йил тўлди. Унинг садақаи жория 
сифатида Мирзачўл ерларини 
ўзлаштириб, боғ-роғ қилишдаги 
хизматларини ўша заминнинг кек-
са авлоди ҳали ҳам беҳад мин-
натдорчилик билан эслашади, 
Абдулҳай аканинг руҳи покларига 
дуолар қилишади.

Носир ТОИРОВ,
 Ўзбекистон журналистлари 

уюшмаси аъзоси.

“МИРЗАЧ¤ЛНИНГ АКАДЕМИК-АГРОНОМИ”
Таниқли чўлқувар, ўтмишда Мирзачўл 
(ҳозир Гулистон) тумани, Бухоро, Наманган 
вилоятлари раҳбари, кейинчалик, умрининг 
охиригача “Ўртаосиёирсовхозқурилиш” Бош 
бошқармаси қишлоқ хўжалик бошқармаси 
бошлиғи бўлган Абдулҳай Тоировнинг 
таваллуд топганига шу йил 110 йил бўлди.

Суратда: Давлат ва жамоат 
арбоби Шароф Рашидов 
В.Хайдуров, А.Тоиров ва Х.Латипов 
билан Сирдарё вилояти пахта 
далаларида (1980 й.)

Т о ш к е н т  ш а ҳ а р 
статис тика бошқарма-
си маълумотига кўра, 
рўйхатдан ўтган хорижий 
капитал иштирокидаги 
корхона ва ташкилотлар 
сони жорий йилнинг 1 
август ҳолатига кўра 9 
мингтани ташкил этиб, 
улардан 8,7 мингтаси ёки 
97,2 фоизи фаолият кўр-
сатмоқда. Бу кўрсаткич 
ўтган йилнинг шу даври-
га нисбатан 1,1 мингтага 
ёки 12,2 фоизга кўп де-

макдир. Айтиш лозимки, 
жорий йилнинг январ-июл 
ойларида 1 097 та хори-
жий капитал иштироки-
даги корхона ва ташки-
лотлар ташкил этилиб, 
уларнинг асосий қисми 
Миробод, Яккасарой, 
Мирзо Улуғбек ҳамда 
Юнусобод туманларида  
фаолият кўрсатмоқда. 

Даврон ТОҲИРОВ,
Юнусобод тумани 

статистика бўлими 
бошлиғи.

ПОЙТАХТИМИЗДА ХОРИЖИЙ 
КАПИТАЛ ИШТИРОКИДА ЈАРИЙБ 

1100 ТА КОРХОНА ТАШКИЛ ЭТИЛДИ

ЖОРИЙ ЙИЛНИНГ ªТГАН 
9 ОЙИ ДАВОМИДА 4 МИНГДАН 

ОРТИ¯ ²У¯У¯БУЗАРЛИК 
²ОЛАТИ АНИ¯ЛАНДИ

(Боши 1-саҳифада)
Пахта хомашёси, дон, уруғлар ва уларни қайта ишлаш-

дан олинган маҳсулотлардан фойдаланишни назорат қи-
лиш соҳасида эса 739 та мониторинг тадбири ўтказилган. 
Ҳуқуқбузарлик ҳолатлари бўйича 572 та огоҳлантириш, 254 та 
ёзма кўрсатма ҳамда 15 та тақдимнома киритилди. Ваколат 
доирасида 176 та маъмурий қарор кўриб чиқилиб, тегишли 
тартибда таъсир чоралари қўлланилган. Бундан ташқари, 
ушбу соҳада қонуний қарор қабул қилиш учун прокуратура 
органларига 4 та материаллар юборилган. Шунингдек, пахта 
соасида 20 та тадбиркорлик субъектининг ҳуқуқлари тикла-
ниб, амалий ёрдам кўрсатилди.

Қишлоқ хўжалигида агротехника тадбирлар ўтказилишини 
назорат қилиш соҳасида эса 1405 та мониторинг тадбири ўт-
казилиб, 1077 та огоҳлантириш, 295 та ёзма кўрсатма ҳамда 
94 та тақдимнома киритилди, 282 та маъмурий  қарорлар 
кўриб чиқилиб, тегишли тартибда таъсир чоралари қўлла-
нилди. Агротехника тадбирларини бузганлик учун қонуний 
қарор қабул қилиш юзасидан суд органларига 2 та материал 
юборилди.

Техника ҳолатини назорат қилиш соҳасида 1205 та мони-
торинг тадбирлари ўтказилди ва 956 та огоҳлантириш, 160 
та ёзма кўрсатма ҳамда 3 та тақдимнома киритилди, 688 та 
маъмурий қарор кўриб чиқилиб, тегишли тартибда таъсир 
чоралари қўлланилди.

Чорвачиликда наслчилик ишларини назорат қилиш соҳа-
сида ҳам мингдан ортиқ мониторинг тадбирлари ўтказилди. 
Ушбу соҳада 577 та огоҳлантириш, 502 та ёзма кўрсатма 
ҳамда 14 та тақдимнома киритилиб, 133 та маъмурий қарор 
кўриб чиқилди ва тегишли тартибда таъсир чоралари қўлла-
нилди. Чорвачиликда наслчилик иши талабларини бузганлик 
учун қонуний қарор қабул қилиш юзасидан суд органларига 
4 та материал юборилди.

Қишлоқ хўжалигига мўлжалланган сув ресурсларидан 
фойдаланишни назорат қилиш соҳасида жорий йилнинг 9 ойи 
давомида жами 1301 та мониторинг тадбирлари ўтказилган. 
Ушбу соҳада 839 та огоҳлантириш, 403 та ёзма кўрсатма 
ҳамда 30 та тақдимнома киритилган. Ваколат доирасида 
425 та маъмурий қарорлар кўриб чиқилиб, тегишли тартибда 
таъсир чоралари қўлланилган. 

Бундан ташқари, қишлоқ хўжалигига мўлжалланган сув 
ресурсларидан фойдаланиш қоидаларини бузганлик учун 
қонуний қарор қабул қилиш юзасидан суд органларига 16 
та, прокуратура органларига 11 та ҳамда бошқа органларга 
1 та материаллар юборилган. Шунингдек, сув соҳасида 1 
та тадбиркорлик субъектининг ҳуқуқлари тикланиб, амалий 
ёрдам кўрсатилган.

Меъёрий ҳужжатлар ижросини назорат қилиш, метрология 
ва сертификатлаш соҳасида 66 та мониторинг тадбирлари 
ўтказилган. Ушбу соҳада 31 та огоҳлантириш ҳамда 42 та 
ёзма кўрсатма киритилган. Ваколат доирасида 33 та маъ-
мурий қарорлар кўриб чиқилиб, тегишли тартибда таъсир 
чоралари қўлланилган.

Ўтказилаётган назорат тадбирлари давомида қишлоқ 
хўжалиги корхоналари ва тадбиркорлик субъектларининг 
қонуний манфаатларини ҳимоя қилиш масаласига алоҳида 
эътибор қаратилмоқда. Хусусан, фермер хўжаликлари, клас-
терлар ва бошқа қишлоқ хўжалиги корхоналари ўртасида  
келиб чиқиши мумкин бўлган ўзаро низоларни жойида ҳал 
этиш юзасидан АРБИТРАЖ ишчи гуруҳлари ташкил этил-
ган. Бир қатор қишлоқ хўжалигига алоқадор ташкилотлар 
билан ҳамкорликда пахта хомашёсини топширувчи ва қабул 
қилувчи хўжаликлар ўртасида юзага келиши мумкин бўлган 
низоли масалаларни жойида ҳал этиш бўйича туманларда 
“Арбитраж” гуруҳлари ташкил қилинди. Ҳозирги кунга қадар 
арбитраж гуруҳи томонидан 22 та ҳолатда сифат кўрсаткичла-
ри пахта хомашёсининг ифлослик ва намлик кўрстакичлари 
бўйича низоли ҳолатлар қайд этилиб, 20 та ҳолатда фермер 
хўжаликлари, 2 та ҳолатда пахта-тўқимачилик кластерлари 
фойдасига ҳал бўлди.

Даврон АЧИЛОВ,
“Ўзагроинспекция”нинг Самарқанд вилояти 

бошқармаси бошлиғи.

(Боши 1-саҳифада)
Ўзбекистон Республикасининг “Ер ко-

декси”нинг 1-моддасида: “Ер умуммиллий 
бойликдир. Ўзбекистон Республикаси халқи 
ҳаёти, фаолияти ва фаровонлигининг асоси 
сифатида ундан оқилона фойдаланиши 
зарур ва у давлат томонидан муҳофаза 
қилинади”, дея қатъий белгиланган. Лекин 
қишлоқ хўжалиги ерларини ижарага бериш 
ҳуқуқига эга давлат ташкилотлари ҳам, ерни 
ижарага олаётган қишлоқ хўжалиги корхо-
налари ва фермер хўжаликлари томонидан 
ҳам мазкур қонунга амал қилинмаслиги 
оқибатида низолар келиб чиқмоқда. Мазкур 
кодекснинг 36-моддасида ер участкасини 
ижарага олиш ҳуқуқини бекор қилиш асос-
лари аниқ кўрсатилган. Шартнома муддати 
тугагандан сўнг, ижарага олувчи томондан 
ихтиёрий равишда ер участкаси топширил-
ганида, ижарага олувчи тугатилганида, ер 
участкасидан ихтиёрий воз кечилганида, 

ердан самарасиз ёки бошқа мақсадларда 
фойдаланилганда, бу қишлоқ хўжалигига 
мўлжалланган ерлар учун ҳосилдорлик 
даражаси уч йил мобайнида нормативдан 
(кадастр баҳосига кўра) паст бўлишида 
ифодаланганда ер участкасини ижарага 
олиш ва ундан фойдаланиш ҳуқуқи тўх-
татилади. Тупроқ унумдорлиги пасайиши, 
унинг кимёвий ва радиоактив моддалар 
билан ифлосланиши, қолаверса, экологик 
вазиятнинг ёмонлашувига олиб келадиган 
усуллар воситасида ердан фойдаланилган-
да, ер солиғи мунтазам тўланмаса ва бошқа 
шу каби ҳолатларда ҳам ер участкасини 
ижарага олиш ҳуқуқи бекор қилинади. 

Ер участкасини ижарага олиш ҳуқуқи шу 
билангина чекланмайди. Вазирлар Маҳка-
масининг 2013 йил 31 январдаги 22-сонли 
қарори билан тасдиқланган “Фермер хў-
жалигининг ер майдонини мақбуллашти-
риш ва уни тугатиш тартиби тўғриси”даги 

Низомда “Фермер хўжалиги томонидан 
шартнома интизоми бузилишининг ҳамда 
хўжалик  фаолияти самарасиз юритилиши-
нинг аниқланган ҳолатлари асосида фермер 
хўжалиги ер майдонини мақбуллаштириш ва 
тугатиш” тартиби кўрсатиб ўтилган. Ҳужжатга 
кўра, маҳаллий давлат ҳокимликлари фер-
мер хўжаликлари билан тузилган ижарага 
бериш шартномасини муддатидан олдин 
бекор қилиш тўғрисидаги даъво аризасини 
илгаригидек дарров иқтисодий судларга бер-
майди. Бунгача Низомда белгиланган бар-
ча талабларга риоя этилиши зарур. Яъни, 
халқ депутатлар туман Кенгаши мажлисида 
мазкур масала муҳокамага қўйилиб, маж-
лисда фермер хўжалиги раҳбарининг айнан 
иштироки таъминланади. Халқ депутатлар 
туман Кенгаши қарори чиқарилиб, шундан 
сўнг комиссиянинг хулосаси, Туман фермер, 
деҳқон хўжаликлари ва томорқа ер эгала-
ри кенгашининг хулосаси, далолатнома ва 

 бошқа зарур ҳужжатлар ҳамда материаллар 
илова қилинган ҳолда ер участкасини ижара-
га бериш шартномасини бекор қилиш тўғри-
сида фермер хўжалиги раҳбарига таклиф 
юборилиши, таклиф буюртма хат асосида 
жўнатилиши ёки фермер хўжалиги раҳба-
рига шахсан топширилиши зарур.

Агарда фермер хўжалиги раҳбари 
таклифни олишдан бўйин товласа, бу 
ҳақда холислар иштирокида далолатнома 
тузилиши, таклиф олинган ёки рад этил-
ган санадан бошлаб, авваламбор, ижара 
шартномасида белгиланган муддат (бу муд-
дат аксарият шартномаларда 3 ой этиб 
белгиланган) ёхуд Фуқаролик кодексининг 
384-моддасида белгиланган муддат, яъни 
30 кунлик муддатда судга даъво аризаси 
билан мурожаат этилиши мумкин.

Халқимиз “ерни боқсанг, ер сени боқа-
ди”, деб таъкидлайди. Албатта, ердан унум-
ли ва оқилона фойдалансак, табиат ҳам, 
инсон ҳам, давлат ҳам фақат фойда кўради. 

Анвар СУВОНҚУЛОВ,
Оқолтин туманлараро 
иқтисодий суди раиси.

ЕРДАН ФОЙДАЛАНИШДА ЯНГИ ТАРТИБ ВА МЕЪЁРЛАР БОР

Ўйлаган режаларимиз амалга 
ошиб, сўнгра “Нурота томорқа хиз-
мати” МЧЖни ташкил этдик. Кейин 
эса Республикада биринчилардан 
бўлиб “Томорқа хизмати кластери” 
МЧЖни ташкил қилдик. Кластер 
лойиҳамиз 12 та йўналишда аҳоли 
хонадонларига хизмат кўрсатишга 
мўлжалланган бўлиб, қиймати 5,9 
млрд. сўмни ташкил қилди. Шун-
дан 1,8 млрд. сўми ўз маблағим 
ҳисобидан амалга оширилди. 2020 
йилда ушбу лойиҳа учун Фермер, 
деҳқон хўжаликлари ва томорқа 
ер эгаларини қўллаб-қувватлаш 
жамғармасидан 4,1 млрд. сўм 
имтиёзли кредит ажратиб берил-
ди. Берилган кредитдан мақсадли 
фойдаланиш учун аҳоли томорқа-
ларини ўрганиб, сув таъминоти 
оғирлигини инобатга олиб Хитой-
дан бурғулаш техникаси сотиб ол-

дик. 2020-2022 йиллар давомида 
95 та катта ва кичик ҳажмдаги 
артезиан қудуқлари қазилиб, 
1850 та хонадоннинг 190 гектар 
майдонини сув билан таъминлаб, 
экинлар экилишига эришдик. Тўлиқ 
сув билан таъминланган хонадон 
эгалари томорқасида етиштирган 
маҳсулотларидан даромад кўриб, 
эвазига фарзандларни ўқитиб, уй 
жой учун керакли жиҳозлар олиш-
га ҳаттоки ортган қисмига авто-
машина сотиб олишга сарфлаб 
келмоқда. Бунда бизнинг корхо-
намиз томонидан 1500 дан ортиқ 
хонадонга шартнома асосида 
сифатли экин уруғлари, кўчатлар 
етказиб берилди. Етказиб берил-
ган уруғликлардан етиштирила-
диган маҳсулотларни аҳолидан 
қайта сотиб олиб, сақлаш учун 300 
тонналик сиғимга эга замонавий 

 музлаткич-юк сақлаш омборхонаси 
қурилиб, ишга туширилди. Бундан 
ташқари, аҳоли томорқаларидан 
қабул қилинган маҳсулотларни 
қайта ишлаш ва қуритишни йўл-
га қўйиш мақсадида Хитойдан 8 
хил турдаги мева-сабзавотларни 
қуритиб, қадоқловчи ускуна олиб 
келдик. Ўтган йилнинг декабрь 
ойида келтириб ўрнатилган ушбу 
технология бугунги кундан аҳо-
лига хизмат кўрсатиб келмоқда. 
Бундан ташқари, тумандаги та-
лабгор фуқароларнинг 121 нафа-

рига ихчам иссиқхоналар қуриб 
бердик. Бугунги кунда улар ишга 
туширилиб, экинлар экилаяпти. 
Аҳолининг хоҳиш-истакларидан 
келиб чиқиб, инкубация орқали 
очирилган жўжалар тарқатишни 
ҳам йўлга қуйганмиз.

Ҳозирги кунда кластер корхо-
намизда паррандачилик учун ем 
ишлаб чиқариш, сунъий қочириш, 
инкубатор, ихчам иссиқхоналар 
қуриш цехи, минерал ўғитлар ет-
казиб бериш дўкони, сут қабул қи-
лиш пункти, техника парки ҳамда 

томорқа ер эгаларига тажриба ўр-
гатиш ўқув маркази ташкил этил-
ган. Туманимизда жорий йилда 
янгидан ташкил этилган 105 та 
деҳқон хўжаликлари раҳбарлари 
ва томорқасидан ўртача 3 марта-
гача ҳосил олиб келаётган 1830 
нафар намунали томорқачилар 
ўқитилиб, амалиётга жалб этилди.

Ҳозирда ўнта доимий ва эллик-
дан ортиқ мавсумий иш ўрни яра-
тилган. Ўзим ҳам Нурота тумани 
шароитдан келиб чиқиб, Ўзбекис-
тон фермер, деҳқон хўжаликлари 
ва томорқа ер эгалари кенгаши 
билан биргаликда шу йил 20 гектар 
ер майдонида 2 дона ўз маблағим-
дан артезиан қудуғи қазиб, узум кў-
чатлари экиб, боғ ташкил қилдим.

Келгусида аҳолимизнинг то-
морқадан янада самарали фойда-
ланиши учун барча имкониятларни 
ишга соламиз. “Бир маҳалла – бир 
маҳсулот”, “Бир контур – бир маҳ-
сулот” тамойили асосида ўртача 3 
марта ҳосил олишни йўлга қўйиб, 
одамларимизнинг даромади оши-
шига ўз ҳиссамизни қўшамиз. 

Илҳом САМИЕВ,
“Нурота томорқа кластери” 

МЧЖ раҳбари.

НАВОИЙ ВИЛОЯТИ

Асосий маісадимиз:

АҐОЛИНИНГ ТОМОРЈАДАН ФОЙДАЛАНИШ ИМКОНИЯТЛАРИНИ ЯНАДА ОШИРИШ
Икки мингинчи йили 20 гектар ер олиб олиб, 
ғаллачилик ва чорвачиликка йўналтирилган 
“Азим-ота” фермер хўжалигини ташкил 
этдик. Кейинчалик имтиёзлар ва яратилган 
имкониятлардан фойдаланиб, фермер 
хўжалигимизни кўп тармоқли фермер 
хўжалигига айлантирдик.

ТАЯНЧ ДОКТОРАНТУРА (PhD)га қуйидаги ихтисос-
ликлар бўйича:

– 06.01.05-Селекция ва уруғчилик ихтисослиги бўйича 
2 киши;

– 06.01.08-Ўсимликшунослик ихтисослиги бўйича 2 
киши;

ДОКТОРАНТУРА (DSc)га қуйидаги ихтисосликлар 
бўйича:

– 06.01.05-Селекция ва уруғчилик ихтисослиги бўйича 
1 киши;

– 06.01.08-Ўсимликшунослик ихтисослиги бўйича 1 
киши;

СТАЖЁР ТАДҚИҚОТЧИЛИКка қуйидаги ихтисос ликлар 
бўйича:

– 06.01.05-Селекция ва уруғчилик ихтисослиги бўйича 
1 киши;

– 06.01.08-Ўсимликшунослик ихтисослиги бўйича 1 
киши;

А) Таянч докторантурага (PhD)қуйидагиларга эга 
бўлганлар қабул қилинади:

– магистр даражасига эга бўлганлар;
– фалсафа доктори (PhD) илмий даражасини олиш 

учун диссертация тадқиқоти асосини ташкил қилиши 

мумкин бўлган илмий натижалар, шу жумладан илмий 
журналларда чоп этилган камида битта мақола ҳамда 
тегишли йўналишлар бўйича иккитадан кам бўлмаган 
илмий ишлар тўпламларига киритилган маъруза тезис-
ларига эга бўлганлар.

Диққат! Ҳужжатлар online тарзда phd.mininnovation.
uz сайти орқали қабул қилинади.

Таянч докторантурада (PhD)ўқишга талабгорлар 
қуйидаги ҳужжатларни тақдим этадилар:

– ариза;
– қисқача биографик маълумотнома;
– меҳнат дафтарчасининг белгиланган тартибда тас-

диқланган нусхаси (ишлаётган талабгорлар учун);
– олий таълим муассасаси магистратураси диплом 

нусхаси;
– нашр этилган илмий ишлар рўйхати, шунингдек 

уларнинг нусхалари.
– халқаро ёки унга тенглаштирилган миллий тил сер-

тификати.
– Ўзбекистон Республикаси Президенти Давлат сти-

пендияси соҳиблари тегишли ҳужжат нусхасини тақдим 
этадилар.

Б) Докторантурага (DSc) қуйидагиларга эга бўл-
ганлар қабул қилинади:

– фан номзоди ёки фалсафа доктори (PhD) ёхуд уларга 
тенглаштирилган хорижий давлатларда олинган илмий 
даражалар;

– фан номзоди ёки фалсафа доктори (PhD) илмий 
даражаси ёхуд уларга тенглаштирилган бошқа илмий да-
ражалар олгандан сўнг муҳим илмий ютуқларга эришиш, 
шу жумладан, фан доктори (DSc) илмий даражасини олиш 
учун диссертация тадқиқоти асосини ташкил қилиши мум-
кин бўлган илмий журналларда чоп этилган камида учта 
илмий мақолага ҳамда илмий-амалий конференциялар, 
семинарлар ва тегишли илмий йўналишлар бўйича илмий 
ишлар тўпламларида камида иккита тезисга эга бўлиш.

Диққат! Ҳужжатлар online тарзида phd.mininnovation.
uz сайти орқали қабул қилинади.

Докторантурада ўқишга талабгорлар қуйидаги 
ҳужжатларни тақдим этадилар:

– ариза;
– қисқача биографик маълумотнома;
– меҳнат дафтарчасининг белгиланган тартибда тас-

диқланган нусхаси (ишлаётган талабгорлар учун);
– олий маълумот, фан номзоди ёхуд фалсафа доктори 

(PhD) ёки хорижий давлатларда унга  тенглаштирилган ил-
мий даражага эга бўлганлиги тўғрисидаги диплом нусхаси;

– тадқиқот мавзуси бўйича илмий маъруза ва фан 
доктори (DSc) илмий даражасини олиш учун тайёрланган 
докторлик диссертацияси режасининг муфассал лойиҳаси;

– нашр этилган илмий ишлар рўйхати, шунингдек 
уларнинг нусхалари.

В) Стажёр тадқиқотчиликка қуйидагиларга эга бўл-
ганлар қабул қилинади:

– магистр даражасига эга бўлганлар;
Диққат! Ҳужжатлар online тарзида phd.mininnovation.

uz сайти орқали қабул қилинади.

Стажёр тадқиқотчиликка ўқишга талабгорлар қуй-
идаги ҳужжатларни тақдим этадилар:

– ариза;
– қисқача биографик маълумотнома;
– меҳнат дафтарчасининг белгиланган тартибда тас-

диқланган нусхаси (ишлаётган талабгорлар учун);
– олий таълим муассасаси магистратураси  диплом 

нусхаси;
– нашр этилган илмий ишлар рўйхати, шунингдек 

уларнинг нусхалари.
– халқаро ёки унга тенглаштирилган миллий тил сер-

тификати.
– Ўзбекистон Республикаси Президенти Давлат сти-

пендияси соҳиблари тегишли ҳужжат нусхасини тақдим 
этадилар.

Ҳужжатларни online тарзда топшириш муддати 2022 
йил 15 октябргача

ДОН ВА ДУККАКЛИ ЭКИНЛАР ИЛМИЙ-ТАД£И£ОТ ИНСТИТУТИ 2023 ¤£УВ ЙИЛИ УЧУН ДОКТОРАНТУРА (DSc), ТАЯНЧ ДОКТОРАНТУРА (PhD) 
¥АМДА СТАЖЁР ТАД£И£ОТЧИЛИККА ¤£ИШ УЧУН ТАЛАБГОРЛАРНИНГ ¥УЖЖАТЛАРИНИ £АБУЛ £ИЛИШИНИ ЭЪЛОН £ИЛАДИ

Дон ва дуккакли экинлар илмий-тадқиқот институти (Андижон вилоятида) 2023 ўқув йили учун қуйидаги йўналишлар бўйича таянч докторантура (PhD) 
ва докторантура (DSc)да ўқиш учун талабгорларнинг ҳужжатларини қабул қилади. (Боғланиш учун тел: 74-373-12-05,99-803-11-13)

 Эълон

(Боши 1-саҳифада)
 “Жон Дир” компанияси ва “Тошкент 

қишлоқ хўжалиги техникаси” заводининг 
замонавий икки, тўрт ва олти қаторли гори-
зонтал ва вертикал шпинделли пахта териш 
машиналарини дала шароитига қараб тўғри 
ва сифатли ростлаган, юқори малакали 
механик-ҳайдовчиларни ишга жалб қилган 
Қўрғонтепа, Мирзачўл, Гулистон, Балиқчи, 
Нишон, Боёвут ва Зафаробод туманларида 
битта машинанинг бир кунлик иш унуми 35-
55 тоннани, Навбаҳор, Наманган, Пахтачи, 
Боёвут, Чиноз ва Хонқа туманларида эса 25-
30 тоннани ташкил этмоқда. Машиналарнинг 
иш унумини бунданда оширишнинг осон 
йўли бор. Бу йиғим-теримни отряд усулида 
ташкил этишдир. Ҳар бир отряд таркиби 
далаларни машина теримига тайёрлаш, 
пахта териш, пахта ташиш, техник хизмат 
кўрсатиш ва маданий-маиший хизмат звено-
ларидан иборат бўлиши лозим. Бу звенолар 
биргаликда даладаги пахта ҳосилини қисқа 
муддатларда энг кам сарф-харажатлар би-
лан ва сифатли йиғиб олишга хизмат қила-
ди. Йиғиш-ташиш отрядига машина терими-
ни ташкил этишда катта амалий тажрибага 
эга бўлган муҳандис ёки агроном раҳбарлик 
қилади. Ҳар бир звенонинг муайян вазифаси 
бор. Минг гектар пахта майдонига эга бўлган 
13-15 та фермер хўжалигига хизмат кўрса-
тувчи ММТПда далаларни машина теримига 
тайёрлаш звеноси ташкил этиш мақсадга 
мувофиқдир. Бу звенонинг вазифасига пахта 
майдонларини теримга сифатли тайёрлаш, 
йўл, ўқариқ ва бешамакларни текислаш, 
бурилиш майдонларини очиш киради. Звено 
ихтиёрида грейдерлар ва бульдозерлар 
осилган чопиқ трактори ва ер текислагичлар 
бўлади. Звено бошлиғи (одатда, механик 
ёки тажрибали механизатор) бажарилган 
ишни далолатнома бўйича отряд бошлиғи-
га топширади. Унда иш сифати, ҳажми ва 
бажарилиш муддати кўрсатилган бўлади. 
Звено бошлиғи машиналар учун ажратилган 
пахта майдонларининг қуйидаги талабларга 
жавоб беришини алоҳида назоратга оли-
ши керак: ғўза қатор оралиғи кенглигининг 
белгиланганидан (60, 76, 90 см.) четланиши 
кўпи билан ± 3 см.; пушталарнинг чўққилари-
да 5 см. дан катта йирик кесаклар бўлмас-
лиги лозим; ғўза тупларининг баландлиги 
80-100 см. атрофида; терим олдидан ғўза 
баргларининг тўкилиш даражаси энг камида 
85-90 фоиз; ғўза тупларидаги кўсакларнинг 
очилганлик даражаси 80-90 фоиз; даланинг 
боши ва охирида машинанинг қайрилиши 
учун тайёрланган текис майдончанинг кенг-
лиги, энг камида метр; ҳамма ўқариқлар ва 
бешамаклар сифатли текисланган бўлиши 
шарт; дала контурларининг шакли тўғри 
тўртбурчак  (конверт) кўринишига келти-
рилган (машинанинг иш унуми ва кўрсат-
кичлари ортади); алоҳида контурларнинг 
майдони машинанинг бир кунлик иш унуми 
(4-6 гектар)га тенг, узунлиги энг камида 500 
метр (машина кун давомида бир даланинг 
ўзида ишлайди, қайрилиш ва бурилишларга 
кўп вақт сарфланмайди); далалар бегона 
ўтлар, айниқса, ғўзага ўралиб ўсувчи ўсим-
ликлардан (масалан, печакдан) тоза (шпин-
деллар тез кирланмайди, уларни тозалаш 

ПАХТА ТЕРИМИНИ МАШИНАЛАШГАН 
ОТРЯД УСУЛИДА ТАШКИЛ ЭТИШНИНГ

АФЗАЛЛИКЛАРИ  НИМАДА?

осонлашади); кўчат сони гектарига 100-120 
минг туп атрофида (далада режадаги ҳосил 
тўпланади, машинада кўп пахта терилади); 
ғўзалар бир текис ривожланган, пахта ҳосил-
дорлиги гектарига энг камида 25-30 центнер 
атрофида (кам ҳосилли далаларда машина-
нинг агротехник кўрсаткичлари ва иш унуми 
пасайиб кетади). Машина юрадиган йўллар, 
далалардаги ўқариқ ва бешамаклар терим 
олдидан сифатли текисланиши зарур. Акс 
ҳолда, ўнқир-чўнқирлар машинани кучли 
тебратиб ва силкитиб, қисмларни синдириб 
юборади. “Жон Дир” ва МХ-1,8 пахта териш 
машинаси учун бурилиш майдончасининг 
эни камида 8 метр бўлиши керак. Майдонча 
бундан тор бўлса даланинг боши ва охирида 
қайрилаётганда ғўза тупларини эзиб кетади, 
қатор ораларига меъёрдаги ишчи тезлиги 
билан кира олмайди. Натижада пахта кам 
терилади ва кўп тўкилади. Минг гектар пах-
та майдони учун бир отрядда 2 та пахта 
териш звеноси ташкил қилиниб, уларнинг 
вазифаси ҳосилни исроф килмасдан, тез 
йиғиб олишдан иборатдир. Бутун отряднинг 
ишлаш ритми пахта териш звеноларининг 
уюшқоқлик билан фаолият кўрсатишига 
боғлиқдир. Бир звенога 5 та “Жон Дир” ёки 
10 та МХ-1,8 пахта териш машинаси бирик-
тириб қўйилади. Иш икки навбатда ташкил 
қилинганда ҳар бир терим агрегатида 2 на-
фар механик-ҳайдовчи ишлайди.

Пахта териш машиналаридан унумли 
фойдаланиш учун унинг ҳар бирига бир 
кунда териб улгурадиган пахта майдони 
ажратилади. Звено бошлиғи пахта териш 
машинасини ғўзанинг ҳолати ва ҳосилдор-
лигига қараб ростлашни, терим сифатини 
назорат қилишни, механик-ҳайдовчиларга 
йўл-йўриқ кўрсатишни яхши билиши ва те-
рим техникасидан фойдаланишда юқори 
самарадорликни таъминлаши лозим. Ма-
шиналарнинг юқори унум билан ишлаши 
ва пахтани ерга меъёридан ортиқ тўкиб 
юбормаслиги учун уларнинг ҳар бири терим 
олдидан ва терим даврида (дала ва ғўза-
нинг ҳолатига қараб) қуйидаги тартибларда 
ростланиши лозим: жуфтликда ишловчи 
шпинделли барабанлар шпинделларининг 
ўзаро шахмат тартибида жойлашувидан 
четланиши, кўпи билан ±6 мм (кўсакларга 
тўлиқ ишлов берилади, пахта паллалари ва 
якка чигитлар қолиб кетмайди); жуфтликда 
ишловчи шпинделли барабанлар орасидаги 
иш тирқиши қийматларининг диапазонлари: 

олдинги жуфтлик учун 26-40 мм; орқада-
ги кейинги жуфтлик учун  22-36 мм (пахта 
тўлиқ терилади, чаноқларда қолмайди ва 
ерга тўкилмайди); аппаратнинг олдинги ва 
орқадаги жуфт барабанлари орасидаги иш 
тирқишлари кенгликларининг тафовути, 
кўпи билан 4 мм; ажраткич чўткалари қил-
ларининг шпинделлар тишларига максимал 
ботиб туриши 2 мм (қиллар едирилмайди, 
узоққа чидайди); ажраткич чўткалари қилла-
ри билан шпинделлар тишлари орасидаги 
максимал тирқиш 1,5 мм (шпинделлар сир-
ти чирклардан яхши тозаланади); ёнма-ён 
жойлашган ажраткичлар орасига ўрнатилган 
трапециясимон тўсиқнинг қирраси билан 
олдинги ажраткич чўткаларининг қиллари 
орасидаги тирқиш кенглиги 5-7 мм (чўтка-
лар пахта толаларидан тўла тозаланади); 
аппарат эшикчаси билан олдинги ажраткич 
чўткаларининг қиллари орасидаги тирқиш 
кенглиги 5-7 мм (қабул камерасига уза-
тилаётган пахта ерга тўкилиб кетмайди); 
пневмосистема вентиляторлари юритмаси 
тасмаларининг таранглиги меъёрида.

Пайкаллардаги қаторлар ёндош қатор 
ораларидан бошлаб саналади; қаторларга 
кириш олдидан аппарат иш тирқишининг 
кенглиги ростланади. У пахта ҳосилдорлиги 
ва ғўзаларнинг ривожланганлик даражаси-
га қараб 22-40 мм атрофида ўрнатилади; 
аппаратлар ёндош қаторларга кирмаслиги 
керак, чунки бундай қатор ораларининг 
кенглиги турлича бўлгани туфайли ғўза 
туп лари иш тирқишига эгилиб киради, пахта 
ерга кўп тўкилади ва аппаратлар ғўзаларни 
шикастлайди; қаторларга кириш олдидан 
аппарат ва вентиляторлар ишга туширила-
ди ва тракторнинг зарур тезлик узатмаси 
қўшилади. Двигател энг катта тезликда 
ишлашга қўйилади; аппарат иш ҳолатига 
туширилади. Қайрилиш жойларида охирги 
ғўза туплари бошқарилувчи ғилдираклар 
билан тенглашгандан кейингина машинани 
оҳиста ва равон қайириш керак; даланинг 
бошида ғўза туплари аппарат иш тирқишига 
тўппа-тўғри кириши лозим. Пайкаллардан 
чиқаётганда охирги ғўза тупи иш тирқиши-
дан ўтгандан кейингина машина тезлигини 
камайтириш мумкин; терим аппаратининг 
ерга нисбатан баландлиги ғўза тупидаги 
пастки кўсакларнинг пахтаси тўла тери-
ладиган, барабанларнинг пастки дисклари 
эса пуштага тегмайдиган қилиб ўрнатилади. 
Механик-ҳайдовчи аппарат рамкаси ту-

проқни cидиpмaётгaнини ва катта кесаклар 
иш тирқиши олдини тўсмаётганини доимо 
кузатиб бориши керак; қабул камерала-
ри тиқилиб қолганда машина, аппарат ва 
вентиляторни дарҳол тўхтатиб, тиқилган 
нарсаларни олиб ташлаши, носозликларни 
бартараф этиши лозим. Қабул камераси 
тиқилиб қолганда иш давом эттирилса, 
пахта ерга кўп тўкилади, шпинделларга 
пахта ўралашади ва ажратгичлар синиб 
кетади; шпинделлар сатҳи – шира босмаган 
ва пахта толалари билан ўралмаган – тоза 
бўлиши лозим. Шпинделлар ифлослан-
ганда уларни босим остидаги сув билан 
ювиб – тозалаш шарт. Акс ҳолда, маши-
нанинг агротехник кўрсаткичлари 3-4 фо-
изга пасайиб кетади; бункер пахта билан 
тўлганда дарҳол бўшатиш лозим. Бункери  
кўтарилган машинани юргизиш қатъиян ман 
этилади; қаторлардан чиқишда, пахтани 
бўшатишда, бир даладан бошқа далага 
ўтишда ва йўлда юрганда аппаратлар 
транспорт ҳолатга кўтарилади. Машина-
ни узоқ масофага ҳайдаб боришда терим 
ап паратларини транспорт ҳолатга кўтариш 
ва уларни қимирламайдиган қилиб қотириш 
керак, шунда аппаратлар ўз-ўзидан ерга 
тушиб кетмайди.

Ҳар бир отрядда 2 та пахта ташиш зве-
носи ташкил этилиб, уларнинг вазифаси 
пахтани машина бункерларидан тайёрлов 
пунктига тўхтовсиз ташиб туришдан иборат 
бўлади. Битта звено 4-6 та тўрт ғилдирак-
ли трактор ва пахта ташийдиган 8-12 та 
тиркамалардан ташкил топган. Ишни икки 
навбатда ташкил қилиш мақсадида звенога 
8-12 нафар механизатор ва 4-6 нафар ёр-
дамчи ишчи бириктириб қўйилади.

Отряд таркибидаги ҳамма машина ва 
агрегатлардан кун давомида юқори унум би-
лан фойдаланиш кўп жиҳатдан уларга тех-
ник хизмат кўрсатадиган звенонинг аниқ ва 
сифатли ишлашига боғлиқ бўлади. Техник 
хизмат кўрсатувчи звено таркиби мастер- 
созловчи, икки нафар ҳайдовчи-чилангар, 
тракторчи, электр пайвандчи ва ёнилғи 
қуювчидан иборат бўлади. Звенога кўчма 
устахона, техник хизмат кўрсатиш, ёнилғи 
қуйиш, пайвандлаш агрегати ҳамда шпин-
делларни ювиш қурилмаси бириктирилади.

Отрядда битта маданий-маиший хиз-
мат звеносини ҳам ташкил қилиш мақсад-
га мувофиқдир. Бу звено иссиқ овқат, чой 
тайёрлаш ва уларни далага етказиб бериш, 
ишдан ташқари вақтда машина терими қат-
нашчиларининг маданий ҳордиқ олишлари-
ни ташкил этиш, йиғиш-ташиш отрядининг 
ҳамма аъзоларига теримнинг бориши ҳақи-
да ахборот бериб туриш каби тадбирларни 
амалга оширади. Звено таркибида шунинг-
дек, отряд аъзоларининг соғлиғини назо-
рат қилиш, зарур бўлиб қолганда биринчи 
тиббий ёрдам кўрсатадиган фельдшер ёки 
ҳамшира бўлади. Звенога тегишли моддий- 
техника воситалари бириктирилади.

Хулоса қилиб айтганда, пахта теримини 
йиғиш-ташиш отрядлари усулида ташкил 
этиш пахта териш машиналарининг иш 
унумдорлигини ошириш, ҳосилнинг ерга 
тўкилишини камайтириш, машина ва ме-
ханизмларга даланинг ўзида техник хизмат 
кўрсатиш орқали уларни доимо соз ҳолатда 
ушлаб туриш ва умуман, машина теримида 
юқори самарадорликка эришишни таъмин-
лайди. Энг асосийси, далалар ҳосилдан 
эрта бўшайди, кузги шудгор оби-тобида 
ўтказилади.

Муҳаммад ТОШБОЛТАЕВ, 
техника фанлари доктори,

Шуҳрат АЗИЗОВ, 
қишлоқ хўжалик фанлари бўйича 

фалсафа доктори.  

(Боши 1-саҳифада)
Бу тадбирни мамлакат 

миқёсида кенг нишонлаш 
борасида тавсия, таклиф ва 
топшириқлар берилган, 3-9 
октябрь кунлари барча ҳу-
дудларда ҳафталикни “Кек-
саларни эъзозлаш, уларга 
ҳурмат-эҳтиром кўрсатиш 
халқимизга хос эзгу фазилат” 
ғояси остида, юқори савияда 
ташкил этиш билан боғлиқ ма-
салалар муҳокама қилиниб, 
аниқ вазифалар белгиланди. 
Наманганда ҳам вилоят ишчи 
гуруҳининг таркиби, ҳафталик-
ни ўтказиш бўйича чора-тад-
бирлар режаси тасдиқланди. 
Айни кунларда вилоятимиз-
нинг барча манзилларида 
қатор хайрия тадбирлари ўт-
казилаётир. Ҳафталик доира-
сида жамоатчилик вакилла-
ри иштирокида “Нуронийлар 
масканлари”, “Маҳалла мар-
кази” мажмуалари, маҳалла 
бинолари ва бошқа объектлар 
тантанали равишда топши-
рилмоқда. Давлат бошқару-
ви органлари раҳбарлари 
истиқомат қиладиган маҳал-
лаларда, депутатларнинг ўз 
сайлов округларида кекса 
авлод вакиллари билан му-
лоқотлари йўлга қўйилмоқда. 
Ҳунарманд-усталар, кулоллар 
томонидан яратилган миллий 
маҳсулотлар ҳамда турли 
миллат вакилларининг ама-
лий санъат, ҳунармандчилик 
буюмлари, либослари кўргаз-
малари ўтказилаётир. Барча 
зиёратгоҳ ва қабристонларда 
ҳамда ёлғиз кексалар хона-
донларида ҳашар уюштири-
лаётир. Бошқарма ва бирлаш-
ма, корхона ва ташкилотларда 
пенсия ёшига етган ходимлар 
билан очиқ мулоқатлар ўтка-
зиш, ёлғиз кексаларнинг ҳо-
лидан хабар олиш, маиший 
муаммоларини ҳал этиш, 
даволаш ва сиҳатгоҳлар-
га жўнатиш, нуронийлар ва 
“Фахрийлар кенгашлари” аъ-
золари учун маънавий-маъ-
рифий тадбирлар, шунингдек, 

таълим муассасалари тала-
балари билан нафақадаги 
кекса авлод вакилларининг 
учрашувларини ташкиллашти-
риш йўлга қўйилган. Соғлиқ-
ни сақлаш, маҳалла ва нуро-
нийларни қўллаб-қувватлаш, 
оила ва хотин-қизлар давлат, 
тиббий-ижтимоий хизматлар-
ни ривожлантириш агентлиги 
вилоят бошқармалари ҳуду-
дий нуронийлар жамоатчилик 
кенгашлари билан биргаликда 
маҳаллаларда нуронийлар-
ни чуқурлаштирилган тиббий 
кўрикдан ўтказиш тадбирлари-
ни олиб бормоқда. Ўзбекистон 
фахрийларининг ижтимоий 
фаолиятини қўллаб-қувват-
лаш “Нуроний” жамғармаси 
вилоят бўлими ҳамда хотин- 
қизларни қўллаб-қувватлаш 
давлат мақсадли жамғармаси 
маблағлари ҳисобидан ноги-
ронлиги бор кексаларга реа-
билитация воситаларини тақ-
дим этиш, эҳтиёжмандларни 
жарроҳлик йўли билан бепул 
соғломлаштириш чоралари 
кўрилаётир.

Маданият бошқармаси 
томонидан нуронийлар учун 
театр, музей, кинотеатрлар-
да имтиёз асосида хизматлар 
кўрсатиш ташкил этилмоқда. 
“Бир нуроний ўн ёшга масъул” 
кўрик-танловининг республи-
ка босқичида янада фаол 
қатнашиш, юқори ўринларни 
эгаллашга пухта тайёргарлик 
кўрилмоқда. Шунингдек, ҳаф-
талик доирасида жойларда 
ўтказиладиган тадбирларни 
кенг ёритишга доир тузилган 
медиа-режа асосида давлат 
мукофотлари ва “Меҳнат 
фахрийси” кўкрак нишони 
билан тақдирланган кекса 
авлод вакилларининг ибрат-
ли ҳаёт йўлини ОАВ орқали 
кенг ёритишга катта эътибор 
қаратилмоқда.

Абдурашид БОЛТАБОЕВ,
Маҳалла ва нуронийларни 

қўллаб-қувватлаш 
Наманган вилояти 

бошқармаси масъул ходими.

“КЕКСАЛАР

Бошқа соҳаларни билмадим-у, транс-
порт масаласида қийинчилик йўқ. Нукусда 
ҳам бу йўналишда “креатив” усуллар жорий 
қилинган экан, ишонч билан сим қоқасиз, 
тойчоқ гижинглаб турибди-да. Шундай 
бўлди. Салонга кирдим-у, ҳайдовчининг 
“қўшиғини айта бошладим” – яна кузовни 
тўлдириш учун аллақайлардан одамларни 
йиғиши лозим экан. Шундай ҳам бўлди, 
икки-уч тор кўчага кириб-чиқди, машина 
барваста одамлар билан тўлди. Йўл ман-
заралари таассуротларга бой, айниқса, бу 
жойларга биринчи бор қадам қўйган киши 
учун ҳаммаси жозибали, ҳикматли туюлаве-
ради. Паст бўйли буталар, ипакдек эшилиб 
ётган қум даласи, баъзан қалин туз қатла-
ми кўзга ташланади. Қандайдир маънода 
танишлик, яқинлик, ҳамоҳанглик бордек 
туюлади. Идрок этсам, улуғ ёзувчи Чингиз 
Айтматовнинг машҳур романларида тасвир-
ланган ҳаёт манзаралари жонланаётган 
экан. Худди ўша – ташқи томондан сокин, 
аммо ботинида катта ҳикмат ва асрорлар 
яширинган турмуш тарзи, барханлар сал-
танатида чийралган одамлар.

Нукус – Бейнав йўли халқаро талаблар 
даражасида бунёд этилган, у Хўжайли, Шу-
манай, Қўнғирот туманларидан ўтиб, қўшни 
мамлакатда давом этади. Қатнов тиғиз, 
машиналар кўп. Қўнғиротга етгач, темир 
кўликни алмаштиришга тўғри келди. Бо-
зорга ўхшаш тор кўчадан (ҳозир ҳамма жой 
бозор) таксилар жўнар экан. Одатдагидек, 
тирикчилик арқонига чирмашган одамлар, 
турли юмушлар билан югуришади, аммо бу 
тўрдан чиқиб кета олмайди. Уларнинг сафи-
да фақат мен ташвишлардан холидек эдим. 

Ҳассасини оёқ орасига қистириб ол-
ган одам ўриндиқни тўлдириб, олдинда 
ўтирибди. Орқа ўриндиққа ўрнашдим, ҳай-
довчи чарх уриб одам излайди. Бир аёл 
ашқол-дашқолини багажга тиқди-ю, кира 
солиб уйқуга бош қўйди. Яна бир ўрин бўш. 
Олдиндаги кимса “Ана, биздинг овулдинг 
келинчаги, шу кетар чиқар” деб қолди. Ҳай-
довчи гаплашиб, кўндириб келди. Келинчак 
чол билан икки қўллаб кўришди, менга ҳам 
қўл чўзди. Фақат жиндай кутиш керак бўл-
ди, ҳали сулув келинчакнинг юмушлари 
битмабди. Шу тахлит “Мўйноқ экипажи” 
шаклланиб йўлга чиқдик. Мўйноқда бўлма-
ганман, лекин унинг таърифи турли ахборот 
воситаларида етарлича келтирилмоқда, 
у “трендга айланган”, мен ҳам шу маъра-
када иштирок этиш учун топшириқ билан 
бораяпман.

Мўйноқ ўлканинг энг чекка ҳудудида 
жойлашган. Унинг жони ҳам, бойлиги ҳам 
Орол денгизи бўлган. Бугун бу тарих жаҳон 
аҳлига маълум: Орол Мўйноқни ҳам, уни 
қадрламаган, асраб-авайламаган одамлар-
ни ҳам тарк этиб, тубсиз саҳрода гумдон 
бўлди. Энди фақат у ёқлардан ёқимсиз ха-
барлар келади: денгиз олдин иккита, кейин 
тўрт-бешта кўлларга бўлиниб кетган... Энг 
сўнгги маълумот эса сув деярли тугаган, 
фақат чуқур жойларда ботқоқлик қолган. 
Балки бу изтироблар айни дамда менинг 
ботинимда кечаётгандир, ҳамроҳларим эса 
шу жойларда умргузаронлик қилиб қар-
тайган одамлар, уларга иссиқ ҳам, совуқ 
ҳам таниш, иссиқ ҳам, совуқ ҳам фарқсиз. 
Турмуш араваси уларни янги бекатларда 
судрайди, ташвишларнинг тиғизлигидан 
хотира қатларини кавлаб ўтиришга, қола-
верса, миллион марта такрорланган қўшиқ-
ни хиргойи қилишга ҳожат йўқ. Келинчак 
катта қозон юклади, унда молга кунжара 
қайнатадими, рўзғорга овқат тайёрлайдими 
(шундай бўлса, каттагина хонадон экан-
да) унинг иши, аммо унга аёл кишига унча 
қовушавермайдиган шу юмуш тушган экан.

Қатнов кам, очиғи, икки соатлар чама-
си йўлда юрган бўлсак, қарши тарафдан 
етти- саккиз автоулов дуч келди, биронтаси 
қувиб ўтмади-ёв. Биз эса жамоатчиликнинг 
назарини тортган Мўйноққа кетаётгандик. 
Демак, шаҳарча анча хилватда жойлашган, 
унга атайлаб борилмаса, йўловчи машина-
лар бўлмайди. Бундай жойларни “халта- 
кўча” ёки оддий қилиб, “тубканинг туби” 
дейишардими? Муаммонинг жиддийлиги 
қирраларидан бири ҳам шу экан-да. Ҳар 
ҳолда, карвон йўлларининг устида жой-
лашган манзилларга ўз-ўзидан одамлар 
оқими ва тарққиёт ташриф буюради. Бу 
ҳол ҳам бир омад.

Салонда сукунат, овулдошлар салом-
лашиб олишган бошқа суҳбатга ўрин бўл-
мади, шекилли, гаплар узилди. Олдинги 
ўриндиқдаги ҳассали чол ҳайдовчи билан 
ўзаро мулоқот қилиб кетаяпти, уни таниши, 
яна танишларини тилга олди. Бу томон эса 
камгап. Саксовул, тўранғил (бу жойлар-
да уни “тол” дейишаркан) йўл четларида 
қўр тўкиб турибди, давомида эса шумурт, 
жинғовул ва янтоқлар. Ҳаким ота, Жон-
темир эшон, Ажиниёз зиёратгоҳлари орт-
да қолди, уларни чўл буталари панасида 
кўриш қийин, фақат йўл четидаги ёзувлар 
эслатиб турибди. Уларнинг қаторида яқинда 

бунёд этилган “Оқ кема” болалар оромгоҳи 
кўзга ялтираб ташланади – биёбонга зеб 
бериб турибди.

Ниҳоят, одамлар масканлари кўзга 
ташлана бошлади. Чол машинани ўнгга 
қайиришни сўради. Илонизи йўлдан бориб, 
кўк дарвоза қаршисида тўхталди. Ҳассаси-
га таянганча қийналиб тушган чол ўзини 
ўнглаб олгач, “Пулим эсимдан чиқиб ўйда 
қолган экан, кейинги сафар оларсан” деган-
ча бепарво узоқлашди. Аммо ҳайдовчи қош 
учириб ҳам қўймади, ҳеч нарса бўлмаган-
дек, орқага қайтди. Беихтиёр юз сўм учун 
уйгача қувиб боришга тайёр шаҳардаги ав-
тобус назратчилари ёдга тушди. Бир оздан 
кейин келинчак ҳам манзилини айтди: “Кат-
та толли ҳовли...”. Машина кетаяпти, тўх-
ташга ишора йўқ. Ниҳоят, ҳайдовчи: “Ҳов-
лингиз эсингизда борми?” деди. Келинчак 
эса аланглаб, “Ўтиб кетдингиз-ку. Бизнинг 
ҳовлини билмайсизми?” деди гинали, гўй 
дунёдаги барча ҳайдовчилар, қолаверса, 
ҳамма одамлар унинг маконини билиши 
керакдек ишонч билан. Келинчакнинг бу 
беғубор иддаоси менга шу ерликларининг 
оламшумул дунёқараши ифодаси бўлиб 
туюлди. Бағрикенгликни қарангки, гўё дунё 
яхлит макон ва унда ҳамма бир-бирини 
таниши лозим. Кенгликлар бағридан Мўй-
ноққа етиб қолганингизни таниш ёзувли 

қорақалпоқ заминида йиллар давомида 
денгизнинг қуриган ҳудудидан кўтарилган 
қум ва туз туфайли бутун борлиқ шўрланиб 
улгурган, айниқса, ичимлик суви билан таъ-
минланиш ўта жиддий муаммога айланган 
эди. Гарчи бу борадаги аҳвол беш қўлдек 
маълум бўлса-да, гаплар ваъдадан нарига 
ўтмас, 20-25 йиллик қуруқ гаплар эса одам-
ларнинг энсасини қотириб, ҳафсаласини 
пир қилиб улгурган эди. Очиғи, ўшанда кўп-
чилик бу гапларни яна навбатдаги қуруқ 
ваъда деб ўйлаганди.   

Президентнинг навбатдаги ташрифида 
гаплар яна ҳам очиқ ва дангал бўлди. Дав-
лат раҳбари масалани кўндаланг қўйиб, 
бўладиган гапни очиқ айтди: “Олти ойда 
сув келади!” Бу ичимлик сувини неча ўн 
йиллардан бери кутиб юрган одамлар учун 
катта янгилик эди. Ўшандаги кайфиятни 
учрашув иштирокчиси Бибихон Ўтаметова 
шундай ифодалайди: йиғилиш Қўнғирот 
тумани марказида бўлганди. Минбардан 
давлат раҳбари ишонч билан сув келишини 
айтди, қарсаклар янгради. Йиғилишдан 
сўнг мўйноқлик вакиллар машинада қай-
таяпмиз, тўғриси, нималар бўлаётганини 
идрок эта олмаяпмиз. Ҳақиқатан, кейинги 
2-3 йилда Мўйноқ ҳаётида шунчалар катта 
ўзгаришлар рўй бердики, улар тушимизга 
ҳам кирмаганди. Одамларимиз асфальт 

техникалар, минглаб одамлар сафарбар 
қилинганди. Уларни вилоятлардан жамлаш, 
чекка ҳудудга етказиб келиш кенг кўламли 
ташкилотчиликни талаб қиларди. Ҳар ҳол-
да, муҳтарам Президентимизнинг қатъий 
талабчанлиги ва моҳир ташкилотчилиги 
туфайли ҳаммаси муваффақиятли удда-
ланди. Бундай кенг кўламли юмуш биринчи 
марта ташкил қилинаётган эди. Вазифа 
аниқ: денгизнинг сув тарк этган заминига 
саксовул ва бошқа чўл ўсимликларининг 
уруғини қадаш. Шу билан қуриган денгиз 
тубида яшил қоплама яратиш. Агарки, 
Оролни тиклаш имкони бўлмас экан, энди 
қум кўчишининг олдини олиш сўнгги чора 
бўлиб турибди. Денгизнинг қуриган қисми 
5,5 миллион гектар бўлса, шундан 3,5 мил-
лиони Қорақалпоғистон ҳудудига тўғри ке-
лади. Унинг 2 миллион гектари ўрмонзорга 
айлантирилса, вазият анча яхшиланади. 
Бунинг учун эса ҳар йили 100 минг гектар 
майдонга уруғ қадаш керак бўлади. Агар 
шу тарзда жадал ҳаракат қилиб, денгизнинг 
қуриган қисми яшиллик билан ўралса, 15-20 
йил орасида қум кўчиш хавфини бартараф 
этишга эришиш мумкин. Кейинги 4 йилда 
1 732 796 гектар майдонга чўл ўсимликлари 
уруғи қадалди. Бу борадаги тажрибаларни 
қозоғистонликлар ҳам ўрганиб кетишди. 
Қуриган денгиз тубида яшил ҳудуд бар-
по қилинаётганининг ижобий таъсирини 
аҳоли билаяпти. Кейинги пайтларда қум 
бўронларининг кўчиши сезиларли камайди. 
Албатта, буларнинг ҳаммаси одамларнинг 
меъёрида ҳаёт кечиришларига қаратилган 
чоралар. Келажак ҳақида ҳам етарлича 
ғамхўрлик қилинаяпти. Туманда 93 фоиз 
бола мактабгача тарбия муассасаларига 
жалб қилинган. Бу мамлакат бўйича юқори 
кўрсатгичлардан ҳисобланади. Бундай на-
тижани таъминлаган давлат даражасидаги 
юксак ғамхўрликни ҳис этмаслик мумкин 
эмас. Жумладан, хусусий боғчалар тар-
моғини кенгайтиришга катта эътибор берил-
ди. Уларга 1 фоизли имтиёзли кредитлар 
ажратилди. Замонавий шаклда бинолар 
қурилишига алоҳида эътибор қаратилди. 
Ана шундай замонавий, ҳатто намунали 
тарбия муассасаларидан бири Фурлитов 
овулида ташкил этилди.

– Бу овул тарихида болалар боғча ни-
малигини билмаган, – дейди мудира Улбў-
син Ортиқова. – Айни пайтда овулда юз 
ўринли хусусий боғча фаолият кўрсатаяпти.

Ўлбўсин ажи математика ўқитувчиси си-
фатида ёш авлодга таълим-тарбия берди, 
туман халқ таълими бўлимини бошқарди. 
Ўша йиллардаги аҳвол унинг кўз ўнгида. 
Бир болага бир кв.м ҳам жой тўғри келмас-
ди, ҳозир унинг “Хадича” деб номланув-
чи боғчасида барча замонавий талаблар 
жорий этилган. Овулдошлар янги тарбия 
масканининг афзаллигини аллақачон ҳис 
этишибди, талаб жуда юқори экан. Ҳамма 
жойлар банд, истовчилар эса кўп.

Бибисора Турумбетова нефьт-газ соҳа-
сида ишлади, жамоат юмушларида фаол 
бўлди, хуллас, онгли ҳаётини туманнинг 
равнақига бағишлади. Айни пайтда хусусий 
боғча ташкил қилиб, келажак эгаларининг 
комил тарбия топишларида фидойилик 
қилмоқда. 2019 йилда имтиёзли кредит 
олиб, иш бошлаган эди. Онахон давлати-
мизнинг эътибори туфайли янги иш ўрин-
лари яратилганидан, даромад манбалари 
кўпайганидан мамнун.

– Саксовулзорлар барпо қилиш ғояси-
нинг нақадар ҳаётийлигини ҳаётнинг ўзи 
тасдиқламоқда, – дейди у. – Қум кўчишла-
ри камайиши билан бирга яшил ўрмон 
яратишга ихтисослашган мукаммал хў-
жалик тизими пайдо бўлди. Ҳозир кўплаб 
оилалар саксовул уруғини йиғиш билан 
банд. Ҳатто ўн тонналаб уруғ йиққан, 70-
80 миллион сўм даромад кўрган оилалар 
бор.

Интилганга толеъ ёр, деганларидек, 
илмий изланишлар, юзага келган экологик 
ҳолатдан мақсадли фойдаланишга инти-
лиш борасида баъзи ютуқлар қўлга кири-
тилмоқда. Мутахассислар ўта шўрланган 
сувда бемалол яшай оладиган мавжудот-
ни аниқладилар. Бу артемия бактерияси 
бўлиб, жониворлар бирин-кетин йўқ бўла 
бошлаган шароитда артемиялар ўша жа-
далликда кўпая бошлади, чунки денгизда 

уларни ейдиган балиқлар қирилиб кетди. 
Артемия цисталари аквамаданият, агро-
саноат, фармацевтика, тиббиёт ва космето-
логияда қўлланилади. Айни пайтда маҳсу-
лот чет элга экспорот қилинмоқда. Шундай 
қилиб, икки мингинчи йиллардан бошлаб 
артемия саноатига асос солинди. 2009 
йилда бу ерда артемия овлайдиган битта 
корхона бўлиб, йилига 3 тонна артемия 
цистасини йиққан бўлса, 2018 йилга келиб 
уларнинг сони 23 тага, йиғилган маҳсулот 
эса 580 тоннага етди. Эътиборлиси, бу 
ишга чет эл корхоналари ҳам катта қизиқиш 
билдирди ва “Жасмин голд” МЧЖ негизида 
“Орол артемияси” Ўзбекистон-Хитой қўшма 
корхонаси тузилди. У 2017 йилда ўз фао-
лиятини бошлади. 2021 йилда 29 корхона 
фаолият кўрсатиб, 9 105 минг долларлик 
маҳсулот экспорт қилинди. Муйноқдаги 6 
корхонанинг улуши 5,9 миллион долларга 
тўғри келади.

Унутилган Мўйноққа янги ҳаёт қайтиши 
билан кўплаб янгиликлар пайдо бўлди. 
Ҳатто такси хизматининг йўлга қўйилгани 
оламшумул ўзгариш бўлди: телефонда 
буюртма берасиз, кўз очиб-юмгунча улов 
тайёр. Ҳолбуки, бирон жойга боришнинг 
ўзи олдин катта даҳмаза эди. Равон йўл-
лар очилиб, уларнинг четларида чироқлар 
ўрнатилди, кечалари шаҳарча чароғон бў-
либ кетади. Одамлар тўй-тантаналарини 
ораста ресторанларда ўтказадиган бўлди. 
Замонавий уйлар қурилиши билан хона-
донларни харид қилиш имкони яратилди, 
қанчалаб оилалар бошпанали бўлди. Бу 
ахборотлар кимларгадир шунчаки эрмак 
туюлиши мумкин, аммо уларнинг аҳамия-
тини ҳис этиш учун 5-6 йил олдинги ҳаётни 
кўз олдига келтириш лозим бўлади. Инсон 
яхшиликни ҳис этиб, эзгуликни қадрласа, 
бугунги ўзгаришларнинг қадрига етади.

Туман марказида яна қандай ўз-
гаришлар рўй берди? “Ҳунармандлар 
 қишлоғи”да балиқчининг эски уйи қайта 
таъмирланиб, уй музейига айлантирилган. 
У ерда худди ўтмишга қайтиб, Орол балиқ-
чиси каби хаёл суришингиз мумкин. Айнан 
шу музей ёнида сайёҳлар учун  хостел ҳам 
ташкил қилинган. Шунингдек, уй музейи 
қошидаги дўконда Орол, Мўйноқ ҳамда 
қорақалпоқлар ҳаётига оид ҳар хил су-
венирлар сотувга қўйилгани кўпчиликка 
манзур бўлмоқда.

Бошидан қанча сиру савдоларни ўт-
казган Мўйноқ тупроғи кўплаб машҳур 
зотларга бешик бўлганини кўплар билмай-
ди. Тасаввур қилинг: қўл етгудек жойда 
денгиз мавж уриб турибди. Унинг бағри-
да ва теварак-атрофида нақд хазинанинг 
ўзи ҳисобланувчи наботот ва ҳайвонот 
олами кенгликларга кўрк бериб, ястаниб 
ётибди. Албатта, бундай серфайз жойда 
ҳаёт қайнайди, одамлар унинг баракали 
ва оромбахш қучоғига интилади. Худди 
шундай, илм-фанда, адабиёт-санъатда, 
жанговарлик ва ботирликда ўчмас ном 
қолдирган кўплаб зотлар таржимаи ҳоли 
Мўйноқ билан боғлиқ. Ҳатто уларнинг но-
мини бир қур санаб ўтганда ҳам каттагина 
рўйхат бўлади.

Албатта, Сулаймон Боқирғоний – 
 Ҳаким отани юртимизда жамоатчилик 
яхши билади. Машҳур шайх Аҳмад Яс-
савийнинг суюкли шогирди, Занги ота-
нинг пири комили бўлган зот асли Хоразм 
диёрида дунёга келган бўлса-да, илмда 
камолга етгач, Мўйноқ заминига ташриф 
буюрган, яъни устози башорат қилганидек, 
у минган оқ туя ҳозирги Мўйноқдан 70 ки-
лометр, Қўнғиротдан 23 километр берида 
ястанган ҳудудда “бақирган” (“Боқирғон” 
номи шундан), шу билан комил шайх ва 
шоирнинг маскани ана шу обод гўша эка-
нини хабар қилган. Айни пайтда машҳур 
машойих умргузаронлик қилган, баъзи 
манбаларда Оққўрғон деб қайд этилган, 
айни чоғда Мўйноқ туманидаги Ҳаким ота 
маҳалла фуқаролар йиғини ҳудудида жой-
лашган авлиёнинг марқади устида катта 
меъморий ёдгорлик барпо этилган. Унинг 
бунёд қилинишида Тошкент вилоятидан 
ташриф буюрган қурувчи ва меъморлар 
астойдил ғайрат қилганлар. Ҳозирда бу 
ҳудудда кенг кўламли ободонлаштириш ва 
бунёдкорлик ишлари амалга оширилаяпти. 
Тошкент вилоятидан келган усталарнинг 
ташрифини шогирднинг устозга ҳурмати 
тарзида қабул қилиш лозим. Зеро, Занги 
ота зиёратгоҳи мазкур вилоятда жойлаш-
ган, келгусида Ҳаким ота марқади ҳам 

худди шу даражада обод қилинади ва 
юртдошларимизнинг табаррук масканла-
ридан бирига айланади – бу вазифа Юрт-
бошимизнинг шахсан топшириғи сифатида 
қабул қилинган. Айни пайтда Ҳаким ота 
зиёратгоҳида қўш гумбазли мақбара қад 
кўтарган, ҳашаматли бино ҳам қурилган, 
у қироатхона ва музейга айлантирилади. 
Катта шаҳарларникидан қолишмайдиган 
намозгоҳ масжидда  замонавий шароит-
лар мужассам. Рости, ҳозирча атрофи 
баланд ёвшанлар, жинғил, шувоғу ян-
тоқлар билан қуршалган тақирда мовий 
гумбазларнинг қад кўтариб туриши инсон 
хоҳиши ва иродаси ҳамма нарсага қодир-
лигини тасдиқлаб тургандек туюлади. Гўё 
бир пайтлар пири комилнинг “Туя чўккан 
манзилда бир гул очилиб турган бўлади” 
деган башорати неча юз йиллар ўтиб бугун 
қайтадан намоён бўлаётганга ўхшайди. 
Ҳа, оққан дарёлар оқаверади, Орол атро-
фига ҳам бир кун гавжум ҳаёт қайтади. 
Мўйноқнинг умидга тўла кенглик ларида 
шундай садо янграгандек бўлди.

Мўйноқликлар машҳур Бердақ ҳам шу 
ҳудудларда дунёга келган, деб таъкидлай-
дилар. Ажиниёз Қуёнбой ўғли, Эрназар 
Олакўз ўғли сингари ижодкорликда ўзла-
рини намоён қила олган ва миллат мада-
ниятида маълум даражада из қолдиришга 
улгурган зотлар ҳам юртдошларининг чина-
кам фахрига айланган. Ҳатто жамоатчилик 
унча билмайдиган, аммо мақбараси шу 
яқин жойда қад ростлаб турган, ҳозир ҳам 
ихлосмандларнинг қадами узилмайдиган 
Жонтемир ботир ҳақида ҳам кўплаб хо-
тиралар, ривоятнома ҳикоялар мавжуд 
эканки, уларни тартибга солиб ўрганиш, 
аввало тўплаш фақат Мўйноқ эмас, бал-
ки қорақалпоқ миллати тарихидаги баъзи 
воқеаларга аниқлик киритиши, тўлдири-
ши мумкин. Шунингдек, қорақалпоқ ўтмиш 
адабиётида тез-тез тилга олиниб туради-
ган Кунхўжанинг ватани ҳам Мўйноқ деб 
ҳисоблайдилар. Албатта, бу даъволарни 
тасдиқлайдиган далиллар мавжуд, фақат 
уларни яна ҳам теранроқ ўрганиш, атро-
флича тадқиқ қилиш бугуннинг вазифаси 
бўлиб қолаётир. Шунингдек, ХУIII- ХIХ аср-
лар адабиёти саҳифаларида Утиш, Умар, 
Абдиқодир номлари ҳам бот-бот эсланади. 
Бу ижодкорлар ҳам Орол мавж урган ҳу-
дудларда дунёга келганлар, бу жойларнинг 
табиатидан илҳомланганлар, бой ижодий 
муҳитидан баҳра олганлар, ўз асарлари-
да юртдошларининг ҳаётини жўшиб куй-
лаганлар. Албатта, бу плеяда узлуксиз 
давом этган. Бу ҳолни ярим ҳазил, ярим 
чин тарзида Оролнинг хосиятидан, унинг 
балиқлари шарофатидан, деб изоҳлашади 
(эътибор беринг, инсоният қандай бебаҳо 
бойлигини бой бериб турибди!). Ўтган 
асрнинг бошларида ўлкага раҳбарлик бо-
расида анча донг таратган Асам Бегимов 
номини ҳурмат билан тилга олишди. Ўзида 
ҳақиқий етакчилик, йўлбошчилик қобилият-
ларини мужассамлаштирган А. Бегимов 35 
ёшида машҳур раҳбар сифатида танил-
ган экан. Таниқли олимлар Тиловберген 
Жумамуратов, Жуманазар Бозорбоев ва 
яна кўплаб зиёлилар бугун унутилаёзган 
Мўйноқ ўтмишининг ёрқин дамларини эсга 
солиб туради.

– Мўйноқликларнинг эртанги кунга 
умиди, ишончи ўтмишнинг ёрқин лаҳза-
ларидан куч олади, – дейди узоқ йиллар 
“Орол балиқчиси” газетаси муҳаррири 
бўлиб ишлаган Кунсулув Носирова. – Бу-
нёдкорлик, ободончилик ишлари билан ба-
равар маданий-маърифий тадбирлар ҳам 
ўтказилмоқда. Туман марказидаги Адиблар 
хиёбони ёки “Китоб-кафе” қироатхонаси 
ана шундай маънавий қадриятларимизни 
эслатиб туради. Бу масканларда эртан-
ги кунга умид ва унинг яқинлигига ишонч 
яшайди.

Оролбўйи аҳолиси ҳаётини яхшилаш 
ҳақидаги гап-сўзлар 50 йиллардан бери 
давом этади, лекин ваъдалару қуруқ тад-
бирлар билан ўтган неча ўн йиллар бир 
тараф, кейинги 4-5 йилда қилинган амалий 
ишлар бир тараф. Жумладан, Президент 
Шавкат Мирзиёев ташаббуси билан БМТ 
шафелигида Оролбўйи минтақаси учун кўп 
шериклик асосидаги “Траст-фонди” тузил-
ди. Ўзбекистон Республикаси Президенти 
ҳузурида Оролбўйи халқаро инновация 
маркази, Оролбўйида инновацияларни 
қўллаб-қувватлаш жамғармаси ташкил 
этилди. Денгизнинг қуриган тубида ҳимоя 
ўрмонзорлари, Амударё дельтасида кичик 
сув ҳавзалари барпо этилмоқда. Орол ҳуду-
дига жон ато этадиган бу саъй-ҳаракатлар 
ҳаётбахшдир.

Энг кейинги янгиликлардан бири – 
авиақатновларни йўлга қўйиш борасидаги 
орзулар ҳам амалга ошди.  12 сентябрь 
куни Тошкент – Нукус – Мўйноқ йўнали-
ши бўйича учган самолёт Мўйноққа қўнди. 
Энди бу парвоз доимий бўлади, ҳафтанинг 
душанба кунлари ҳатто Мўйноқдан Нукусга 
самолётда бориш имкони яратилди.

Денгиз мавжлари тўхтаган ҳудудда 
яратувчилик, бунёдкорлик бир зум тиним 
билгани йўқ. Худди шундай! “Келинг, дўст-
лар, Мўйноқ ёққа! Келсангиз, келажак учун 
олиб борилаётган кенг кўламли бунёдкор-
лик ишларининг гувоҳи бўласиз”, дейди 
меҳмондўст дўстлар. 

Жонингни таслим қилмай тупроққа, 
Келсанг бўй бермасдан қийноққа. 
Янги жаннат руҳи ҳамроҳ бўлади – 
Қадам босишинг билан Мўйноққа!

Нукусдан Мўйноққа етиб олишнинг андак муаммолари бор экан: йўловчи таксилар 
тушдан кейин бўларкан. Яъники, эрталаб ул ёқдан келган машиналар фақат 
тушдан кейин бул ёқдан қайтаркан. Дастлабки таассуротларим чўлнинг шиддатли 
шамолларидек кескин тартиблардан хабар бермоқда эди. Ихтиёринг ўзингда эмас, 
амалдаги турмуш йўсинига бўйсунишга мажбурсан. Менинг мезбонларим мақбул 
йўлни таклиф қилишди: дастлаб Қўнғиротгача бориш ва кейин Мўйноққа жўнаш. 
Ҳар ҳолда бу анча жўяли ечим бўлиб туюлди ва  мен Қўнғиротга йўл олдим.

БАРХАНЛАРНИНГ

О¯ ТУШЛАРИ

лавҳ ёдга солади. 5-6 чақиримга чўзилган 
кўча кенг ва равон, икки тарафига ҳашамат-
ли чироқлар ўрнатилган. Ўзингизни катта 
шаҳардагидек ҳис қиласиз. Йўл четида маъ-
мурий биноалр, кутубхона, спорт саройи, 
бассейн, музей, ҳатто курант жой олган.  
Йўлнинг ўнгга қайрилган тармоғи денгиз 
тўлқинлари шашт билан урилиб, камар 
ҳосил қилганча ортга қайтган қирғоққа олиб 
чиқади. У шаҳарчадан 3-4 чақирим нарида, 
овоз чиқариб чақирса, эшитиладиган жой-
да. Бугун ўша сеҳрли қирғоқ узоқ-узоқларга 
чекиниб кетган, балки қочиб кетган денги-
зининг ортидан хўмрайганча қараб туриб-
ди. Қўл етгудек жойда, қуйида “кемалар 
қабристони”. У 2010 йилда ўша пайтдаги 
БМТ бош котиби Пан Ги Муннинг ташрифи 
муносабати билан “ташкил қилинган”. Мўй-
ноқнинг кейинги тақдирида жиддий ўзгариш 
ясашга туртки бўлган ташаббус 2017 йил 
Президентнинг сайловолди учрашувида 
янгради. Бу ҳақда ўша кунларнинг жонли 
гувоҳи, Қорақалпоғистон Жўғариги кенге-
си депутати Бибихон Ўтаметова шундай 
эслайди: сайловолди учрашув Кегейлида 
бўлиб ўтган эди. Ўшанда Президентлик-
ка номзод Шавкат Мирзиёев ҳудуддаги 
аҳволни яширмай, бутун борича маълум 
қилди. Йиғилганлардан энг муҳим, долзарб 
бўлиб турган муаммолар ҳақида сўради. 
Деярли ҳамма ичимлик суви етишмасли-
гини такрорлаб ўтди. Номзод барча маса-
лалар бўйича ўзининг тасаввури борлиги 
ва уларнинг ечими юзасидан режалари 
мавжудлигини таъкидлаб, биринчи дара-
жали ишкалларни ҳал қилиш мақсадида 
1 триллион сўм ажратилишини маълум 
қилди. Бундай эътибор юрагимизда сўниб 
бораётган умид учқунларини алангалатди. 
Гап-сўзлар жиддий бўлди, уларга ишонмас-
лик мумкин эмас эди.

Сувнинг иккинчи номи – ҳаёт, обиҳаёт! 
Сув бўлмаса тирикчилик, умуман, ҳаёт бўл-
маслиги кундек равшан ҳақиқат. Афсуски, 

йўлни орзу қиларди, тротуарни кўрмаганди, 
қулай шароитларга эга замонавий уйлар 
фақат хаёлда эди. Аммо уларнинг ҳамма-
си Мўйноқ ҳаётида бўй кўрсатаётган эди. 
Сув ҳақидаги хушхабарни эшитиб, ҳамма 
ҳаяжонда, қувончини қай тарзда ифола-
лашни билмайди. Ҳа, тоза ичимлик суви 
бизга ўзини шунчалик азиз қилган эди, ҳо-
вучни тўлдириб сув ичишни тушларимизда 
кўрардик холос.

Ҳақиқатан, давлат раҳбарининг гапи – 
гап эди, олти ойда Тўямўйиндан Қўнғиротга 
тоза ичимлик суви келди. Мўйноқ тумани 
аҳолисини тоза ичимлик суви билан таъ-
минлаш муаммосини ҳал қилишга қаратил-
ган Қўнғирот-Мўйноқ сув иншооти қурилди, 
ниҳоят 101 километр узунликда водопровод 
қувурлари ётқизилиб, тоза ичимлик суви 
етказиб берилди. Мазкур бунёдкорлик 
ишларига 26,6 миллиард сўм сарфланди. 

Кўзга ташланадиган иккинчи амалий 
қадам – Оролнинг қуриган тубига буталар 
экиш масаласига ҳам жиддий эътибор қара-
тилди. Мутахассисларнинг таъкидлашича, 
ўтган 42 йилда 400 минг гектар майдонда 
саксовуллар экилган бўлса, 2018-2019 
йилда қарийб 500 минг гектарда ҳимоя 
ўрмонзорлари барпо этилган. Тўпланган 
тажрибадан келиб чиқиб, яна икки йилда 
700 минг гектар ерни яшил ҳудудга айлан-
тириш мумкинлиги таъкидланди. Албатта, 
республикамиз жамоатчилиги ахборот воси-
талари орқали кейинги 4-5 йилда Орол бўй-
ида олиб борилаётган кўкаламзорлашти-
риш тадбирларидан яхши хабардор. Эрта 
баҳор фаслида бийдай майдонларда қатор 
бўлиб, ариқ олаётган тракторлар карвони 
гўё саҳрода янги ҳаёт элчиларига ўхшайди. 
Бу юмуш халқимизнинг азалий қадриятла-
ридан ҳисобланмиш ҳашар тарзида таш-
кил қилинди, яъни бу хайрли ишга барча 
вилоятлар, ташкилотлар ўз ҳиссасини қў-
шадиган бўлди. Шубҳасиз, бу даражадаги 
ишни уюштириш осон эмасди: неча юзлаб 

Ҳаким САТТОРИЙ


